
Tairiscint i gcomhair rún ó Pharlaimint na hEorpa ar an gComhdháil ar Thodhchaí na 
hEorpa agus dlisteanacht dhaonlathach

Tá Parlaimint na hEorpa,

– ag féachaint do Rialacha Nós Imeachta na Comhdhála ar Thodhchaí na hEorpa,

– ag féachaint do Riail 143 dá Rialacha Nós Imeachta,

A. de bhrí gur cáineadh tionscnaimh chomhchosúla i dtaca le rannpháirtíocht na saoránach 
mar gheall ar easpa iomlán dlisteanacht dhaonlathach;

B. de bhrí gur cuireadh ábhair imní in iúl go n-úsáidfear an Chomhdháil ar Thodhchaí na 
hEorpa mar dhullamullóg chun athruithe beartais bunúsacha a bhrú tríd a dhéanfaidh 
dochar do cheannasacht na mBallstát;

1. á chur i bhfáth, in ainneoin ardchostas na bhfeachtas cumarsáide chun rannpháirtíocht 
na saoránach a chur chun cinn, go raibh an ráta rannpháirtíochta san ardán digiteach 
ilteangach go háirithe íseal; ag ceistiú mhéid an luacha dhaonlathaigh a thiocfaidh as an 
gcomhdháil;

2. á chur in iúl gur cúis bhuartha di gur uirlis pholaitiúil í an chomhdháil chun clár oibre 
réamhshocraithe atá cléach agus i bhfabhar na hEorpa a chur chun cinn; á thabhairt dá 
haire nach bhfuil aon nasc ionadaíochta foirmiúil ann idir rannpháirtithe agus daoine 
nach rannpháirtithe iad, lena gcruthaítear an deis gleacaíocht pholaitiúil a dhéanamh, i 
dtaobh chomhdhéanamh agus ábhair na bpainéal;

3. á chur in iúl gur cúis bhuartha di go bhféadfaí ionramháil a dhéanamh ar phróisis 
dhaonlathacha ar líne, mar aon le saincheist na claontachta féinroghnúcháin ag na 
rannpháirtithe; á mholadh, dá bhrí sin, go gcuirfí deireadh leis an gcomhdháil ina 
hiomláine.


